
Konsepsiya 

Müasir şəraitdə yalnız hazır biliklərin mənimsənilməsinə yönəlmiş təlim prosesi 

kifayət qədər effektiv hesab edilə bilməz. Son bir neçə onilliklər ərzində məhz 

biliklərin yaranması, yayılması və istifadəsi proseslərində universitetlərin rolu 

artmışdır. Müasir universitetlər təkcə elmi yeniliklərin, yeni biliklərin fəal 

istifadəçiləri deyil, eyni zamanda yeni biliklərin istehsalçısı və innovativ tədris-təlim 

metodları vasitəsilə onların yayılmasını təmin edirlər. Ba baxımdan elmi-tədqiqat 

fəaliyyətinin və tədris proseslərinin vəhdət halında həyata keçirilməsi müasir 

universitet modelinin əsas fərqləndirici xüsusiyyəti olmaqla, onların inkişaf 

strategiyasının tərkib hissəsini təşkil edir. Belə fəaliyyət bir növ elm vasitəsilə təlim-

təhsil proseslərinin təşkili, universitetlərin hazırladıqları mütəxəssislərin, elmi və 

elmi-pedaqoji kadrların keyfiyyətinin yüksəldilməsi, ölkənin sosial-iqtisadi 

problemlərinin həllində universitetlərin fəal şəkildə yaxından iştirakı fonunda 

xüsusilə aydın şəkildə görünür.  

Universitetlərin elmi-tədqiqat fəaliyyətlərinin güclənməsi, elmi-tədqiqat 

universitetlərinə çevrilməsi onların professor-müəllim heyətinin tədqiqat və 

innovasiya fəaliyyətində fəal iştirakı, tələbələrin bu proseslərə cəlb edilməsi, elmi-

tədqiqat səriştə və bacarıqlarının formalaşdırlması, “universitet-biznes” 

əməkdaşlığının genişləndirilməsi, fənlərarası tədqiqatların inkişaf etdirilməsi, elmi 

fəaliyyətin beynəlmiləlləşdirilməsi və beynəlxalq tədqiqat kollektivlərinin 

formalaşdırılması, xarici elmi mərkəzlərdə təcrübə keçməsi, elmi tədqiqat 

nəticələrinin aparıcı xarici jurnallarda nəşr edilməsi kimi məsələlər xüsusi əhəmiyyət 

kəsb edir. 

Müasir şəraitdə universitetlər fəaliyyətlərinin təşkilində aşağıdakı prinsiplərə  

əsas tutmalıdırlar:  

✓ elmi və təhsil proseslərinin vəhdəti; 

✓ fundamental elmin inkişafı; 

✓ fundamental və tətbiqi tədqiqatların əlaqələndirilməsi; 

✓ tədqiqatların prioritetlərinə uyğun sahələrində resursların səfərbər edilməsi və 

istifadəsi, yeni texnologiyaların və məhsulların inkişafı və yaradılması; 

✓ elmi tədqiqatların və təhsilin yüksək səviyyədə aparılmasını təmin edən 

aparıcı alimlərə və elmi-pedaqoji kollektivlərə dəstək; 

✓ tematik planların müsabiqə əsasında formalaşdırılması; 

✓ gənclərin elmi-texniki yaradıcılığının inkişafı; 

✓ elmi-texniki sahədə sahibkarlıq fəaliyyətinin dəstəklənməsi; 

✓ beynəlxalq birliyə inteqrasiya. 

 

Konsepsiyanın həyata keçirilməsinin əsas məqsəd və vəzifələri 

Universitetlərdə elmi-tədqiqat fəaliyyətinin planlaşdırılmasının və həyata 

keçirilməsinin əsas məqsədi təhsilin keyfiyyətini yüksəltmək, yüksək ixtisaslı kadrlar 

hazırlamaq, ökənin, milli iqtisadiyyatın texnoloji, rəqəmsal modernizasiyası üçün 

universitetin təhsil, elmi, texniki və innovativ potensialından istifadə etmək, yeni 

texnologiyalar hazırlamaqdır. Bu məqsədin reallaşdırılmasında universitetlərin 

spesifik xüsusiyyətləri, fəaliyyət istiqamətləri, kadr hazırlığı üzrə prioritetləri nəzərə 

alınmalıdır.  

Qarşıya qoyulmuş bu məqsədə nail olmaq üçün aşağıdakı vəzifələrin həlli 

əhəmiyyət kəsb edir: 

➢ tədris prosesinin təkmilləşdirilməsi, yeni təhsil texnologiyalarının tətbiqi, 

elmi-metodiki təminatın təkmilləşdirilməsinə, elmi-pedaqoji kadrların hazırlığı və 

ixtisasının artırılması səviyyəsinin yüksəldilməsinə yönəlmiş elmi tədqiqatların 

prioritet inkişafı; 

➢ fundamental və tətbiqi tədqiqatların kommersiyayönümlü rəqabətqabiliyyətli 

işləmələrlə (tədqiqatlarla) əlaqələndirilməsi; 

➢ innovasiya və elmi-texniki sahibkarlıq sahəsində kadrların hazırlanması və 

yenidən hazırlanması; 

➢ elm və təhsilin inteqrasiyasının inkişafı, universitet və elmi müəssisələr 

arasında qarşılıqlı əlaqələrin genişləndiriməsi; 

➢ ali təhsildən sonrakı mərhələdə akademik təhsilin inkişaf etdirilməsi, o 

cümlədən, doktorantura təhsilinin yenidən təşkili və təkmilləşdirilməsi; 

➢ ali təhsildən sonra ömürboyu təhsilin inkişafı; 

➢ tədris prosesinin bütün iştirakçılarının, o cümlədən, tələbələrin, doktorant və 

dissertantların, professor-müəllim heyətinin və elmi işçilərin tədqiqat işlərində 

iştirakı; 

➢ universitetlərin professor-müəllim heyətinin ölkənin inkişafı ilə bağlı qəbul 

edilmiş dövlət proqramlarında, müxtəlif elmi-texniki, innovativ inkişaf 

proqramlarında, qrant müsabiqələrində müsabiqələrində iştirakı; 

➢ ölkədə elmi-texniki, innovasiya siyasətinin həyata keçirilməsində 

universitetlərin fəal iştirakı; 

➢ əlavə büdcədənkənar maliyyə vəsaitlərinin cəlb edilməsi; 

➢ kiçik innovativ müəssisələrin yaradılması və inkişafı; 

➢ beynəlxalq inteqrasiyanın genişləndirilməsi, xarici investisiyaların cəlb 

edilməsinə şərait yaradılması. 

➢ universitet alimlərinin beynəlxalq elmi və təhsil proqramlarında iştirakının 

genişləndirilməsi, xarici investisiyaların cəlb edilməsinə şərait yaradılması. 

➢ real sektor və digər təsərrüfat subyektləri ilə tərəfdaşlıq əlaqələrinin inkişafı; 

 

Konsepsiyanın həyata keçirilməsinin təsir istiqamətləri 

Yuxarıda qeyd edilən vəzifələrin həlli öz növbəsində universitetlərin elmi-

tədqiqat fəaliyyətinin gücləndiriməsi istiqamətində aşağıdakıların təmin edilməsinə 

şərait yarada bilər. 

✓ müəllimlərin elmi-tədqiqat işlərinə cəlb edilməsi yolu ilə mütəxəssis 

hazırlığının keyfiyyətinin yüksəldilməsi və birinci kursdan tələbələrin elmi-tədqiqat 

işlərində iştirakının artırılması; 

✓ innovativ tədqiqat bölmələrinin, o cümlədən fənlərarası profilli şəbəkənin 

inkişafı, yeni biliklərin formalaşdırılması, onun yeni texnologiyalara çevrilməsi və 

sənaye müəssisələrinə ötürülməsi; 

✓ innovativ sahibkarlığın aktivləşdirilməsi, müvafiq şirkətlərin yaradılması 

təcrübəsinin genişləndirilməsi, əqli mülkiyyətin kommersiyalaşdırılması 

mexanizmlərinin həyata keçirilməsi; 

✓ tətbiqi tədqiqatların həcminin artırılması və elmi laboratoriyaların maddi-

texniki bazasının möhkəmləndirilməsi, tətbiqi elmi tədqiqatların və texnoloji həllərin 

keyfiyyəti üzrə ekspertiza mərkəzlərinin yaradılması; 

✓ fundamental və axtarış xarakterli tədqiqatların keyfiyyətinin yüksəldilməsi, 

beynəlxalq tədqiqat mərkəzləri ilə əməkdaşlığın inkişafı, birgə tədqiqatların 

aparılması üçün belə mərkəzlərin mütəxəssislərinin cəlb edilməsi; 

✓ gənclərin elmi təşkilatlarının yaradılması və dəstəklənməsi. 

 

Konsepsiyanın həyata keçirilməsi mexanizmləri 

✓ tədqiqatçıların, alimlərin fundamental və nəzəri hazırlığının inkişafı; 

✓ elmi-pedaqoji kollektivlərin və elm tutumlu istehsalın inteqrasiyasına dəstək; 

✓ fərdi layihələrin müsabiqə əsasında qəbul edilməsi; 

✓ universitetin maddi-texniki bazasının inkişafı üçün səmərəli sistemin 

qurulması; 

✓ elmi layihələri həyata keçirən elmi-pedaqoji kollektivlərin 

laboratoriyalarının dəstəklənməsi və infrastrukturun müasirləşdirilməsi; 

✓ layihələrin effektiv idarə edilməsi sisteminin təmin edilməsi,  

✓ tələbələrin və universitetin elmi-pedaqoji işçilərinin elmi fəaliyyəti üçün 

əlverişli maddi və sosial şəraitin yaradılması. 

 

Konsepsiyanın həyata keçirilməsinin göstəriciləri 

Bu Konsepsiya çərçivəsində Universitetlərdə həm elmi-tədqiqatların inkişafı, 

həm də tədris fəaliyyətinin formalarını xarakterizə edən universitetdə elmi-tədqiqat 

və innovasiya fəaliyyətinin inkişafının göstəriciləri bunlardır:  

✓ iqtisadiyyatın real sektorun tərəfindən universitetlərə elmi-tədqiqatlarla bağlı

sifarişlərin, layihə təkliflərinin artırılması (universitetlərin kiçik innovativ 

müəssisələri daxil olmaqla);  

✓ universitetin kiçik innovativ müəssisələri tərəfindən istehsal olunan yüksək 

texnologiyalı məhsulların həcminin artması; 

✓ universitetin professor-müəllim heyətinin nəşrlərinə istinad indeksinin 

artırılması; 

✓ iqtisadiyyatın real sektorunda fəaliyyət göstərən müəssisələrdə və ya elmi 

təşkilatlarda təcrübə keçən tələbələrin sayının artması; 

✓ universitetin sifarişli elmi-tədqiqat işlərinin və (və ya) təşəbbüslü elmi 

layihələrinin həyata keçirilməsində professor-müəllim heyətinin payının artırılması. 



5 

 


